Fundur í Rótarýklúbbi Hafnarfjarðar þann 11. febrúar 2021 kl. 12.15
Þetta er fundur nr. 21 á starfsárinu og 3584 frá stofnun.
Mættir voru 24 félagar.
Fundurinn er á vegum rótarýfræðslunefndar, formaður hennar er Jóhannes Pálmi Hinriksson. Afmæli til næsta fundar eru Guðmundur Helgi Víglundsson, Guðmundur Þórðarsson, Hjalti Jóhannsson, Gylfi Sigurðsson og Ingvar Geirsson.  
Sigríður Kristín forseta setti fundinn og gaf svo stjórn hans til Víðis Stefánssonar. Fundurinn er rafrænn Zoomfundur.   
Fyrirlesari dagsins er Þór Jes Þórisson, verkfræðingur og sjálfstæður ráðgjafi. Hann mun fjalla um sögu fjarskipta í heiminum og þá sérstaklega á Íslandi.  Ræddi hann um sjónritsíma, ritsíma og síma. Sagði frá fyrstu útgáfum af símum sem voru skilaboð á milli sjónturna. Kom fyrst fram í Frakklandi. Svo komu fjarskipti byggð á rafmagni. Hélst í hendur við járnbrautir en svo komu telex næst. Síminn sjálfur fundinn upp 1877. Fyrstu símar þannig að náðir sambandi við talsímaver en sjálfvirki síminn kom síðar. Seinna komu fram bílasímar og svo árið 1973 vísir að farsíma. Fyrsti síminn af þeirri gerð var 1,1 kg og fundinn upp hjá Motorola. 
Þá ræddi hann um þróun internets og sjónvarps. Fyrsti vísir af interneti tengist hernum. Wifi kom svo á sjónarsviðið árið 1997. Lengi reynt að búa til sjónvarp áður en það kom fram. Fyrsti sjónvarpsrekstur 1932 (BBC) og litasjónvarp 1954. Þór sagði frá þróun vídeósímtala og gagnvirku sjónvarpi. Rætt um fjarskipti í Evrópu fyrst um þráð og svo þráðlaus. Ýmsir úrtölumenn höfðu ekki trú á símanum og tölvum á sínum tíma og misstu þannig af stórum tækifærum. 
Þá ræddi Þór um þróun fjarskipta á Íslandi. Fyrsti talsími á Ísafirði 1889, fyrsta símasamband milli Reykjavíkur og Hafnarfjarðar árið 1890. Sæstrengur til Skotlands 1906 og sama ár var Landsími Íslands stofnaður. Samband við útlönd komst á árið 1935 við Danmörku og Bretland á stuttbylgju. Fyrst árið 1987 sem hægt var að hringja sjálfvirkt til útlanda en þurfti ekki lengur að fara gegnum miðstöð. Handvirkur talsími kom á 1986. Ísland varð fyrsta land í heimi til að gera allar símstöðvar stafrænar 1993. Loks var rætt um núverandi ástand. Íslands er nú í fyrsta sæti þegar kemur að bestu fjarskiptum skv. SÞ. Þá erum við framarlega þegar kemur að aðgangi að ljósleiðara og 4G tengingum. Bendir einnig á að mikil verðlækkun hefur orðið á fjarskiptaþjónustu frá 2008. 
Að þessu loknu svaraði Þór Jes fyrirspurnum en þær voru margar.
Ritari minnti á tilnefningar til stjórnarkjörs en hægt er að senda tilnefningar til 15. febrúar. Þá gerði Víðir grein fyrir hugsanlegum nýjum fundarstöðum fyrir fundi rótarýklúbbsins en Skúli og Sigurþór tóku saman lista. 

